
   Кервен утпа çӳрет сентябрь çилĕ,

Çĕр кăкăрне лăпкать ăш кăмăлпа.

Йăсăрланать шур тĕтĕм ана çийĕн,

Хир йыхравларĕ тутлă шăршăпа.



Тусанлă сăн-питсем, ӳт-пӳ ĕшенчĕк,

Çут ялкăшу çапах кашни куçра:

Яланхилле кăçал та ĕçлĕ Елчĕк —

Çуралнă енĕм юлмĕ парăмра.



Хирти кăвайт, тен, ăшă килтинчен те:

Вуншар çынна вăл пухнă пĕр тĕле,

Улма аврин кăварсăр кĕлĕнче те

Улми кĕрпеклĕ — шалт тĕлĕнмелле.



Çу каçипе хĕвел хĕмне вăл пухнă,

Тăватă уйăх тулнă тăпрара.

Ак халĕ хĕрлĕ куçлăскерсем тухнă

Вĕрин сикмешкĕн кушнă алăра.



Тăван уй-хир, пире çапла хăналăн,

Çитес кĕрччен пулаймĕ ун пекки.

Пĕлет кашни ĕçре хуралнă алă:

Кĕр кĕреки вăл — хирĕн кĕреки.

  